
Til stades ved kontrollen
Frå verksemda:
Tormod Rugland
Geir Skogerbø
Audun Roalkvam

Frå Fylkesmannen:
Margareta Skog
Mariann Størksen

Resultat frå kontrollen
Denne rapporten handlar om dei avvik og merknader som vart avdekka på kontrollen på Nordmarka 
fyllplass 16.05.2013.

Fylkesmannen fann to avvik, men ingen merknader, under kontrollen. Avvika er:
1. Grunnvassnivå i grunnvassbrønnane er ikkje registrert dei seinare åra
2. Det er ikkje utarbeidd rutinar som sikrar at prøvetaking av sigevatn skjer i samsvar med 

utsleppsløyve

Avvika er beskrivne frå side 4 i rapporten og oppfølging etter kontrollen er omtala i punkt 3.

Med helsing

Einar Haualand Mariann Størksen
fung. seksjonsleiar senioringeniør

Dokumentet er elektronisk godkjent og har derfor ikkje underskrift

Saksbehandlar: Mariann Størksen
Saksbehandlar telefon: 51 56 89 06
E-post: fmrosto@fylkesmannen.no

Kopi til:
IVAR IKS Postboks 8134 4069 Stavanger
Strand kommune Postboks 115 4126 Jørpeland

1. Informasjon om verksemda

Organisasjonsnr. (undereining): 976302206 Eigd av: Ryfylke Miljøverk IKS (Rymi)

Besøksadresse: Sande Næringsbygg, Hjelmeland Telefon: 51 75 95 09

Bransjenr. (NACE-kode): 38.110 E-post: post@rymi.no

Kontrollert anlegg
Namn: Nordmarka fyllplass Anleggsaktivitet: Deponi

Besøksadresse: Nordmarka Industriområde, Strand Risikoklasse: 4

Kommune: 1130 Strand Løyve: 24.05.2000

Sist kontrollert: Ikkje kontrollert etter at løyve til 
etterdrift vart gitt

2. Omfanget av kontrollen

Målet med kontrollen var å vurdera om rutinane for prøvetaking og overvaking av sigevatn, 
grunnvatn, Tøgjebekken samt at kontrollen med deponigassanlegget vart gjort i samsvar med 
vilkåra i utsleppsløyve.

Tema for kontrollen var: 
 Utslepp til vatn (sigevasshåndtering)
 Utslepp til luft (håndtering av deponigass)

Definisjonar:
Avvik: Manglande etterleving av krav fastsett i eller i medhald av lov.
Merknad: Eit forhold som tilsynsetatane meiner er nødvendige å peike på for å ivareta ytre miljø,
men som ikkje vert omfatta av definisjonen for avvik.

Bakgrunn for kontrollen
Hausten 2012 vart Nordmarka fyllplass kontrollert av brannvesenet i Strand kommune for å 
avdekkje om ein oljelekkasje kom frå ein oljeutskiljar inne på fyllplassområde. Det vart seinare 
avdekka at denne lekkasjen kom frå ei anna verksemd på Nordmarka Industriområde. Denne 
kontrollen saman med det forhold at Fylkesmannen uansett hadde planer om å utføre ein kontroll av 
det nedlagte deponiet, gjorde at vi 16.05.2013 prioriterte å gjennomføre ein kontroll m/synfaring av 
Nordmarka fyllplass.

Rymi vart varsla om kontrollen pr. telefon, og ved e-post.   

Denne rapporten omhandlar dei avvika som vart avdekka under kontrollen og gir ingen fullstendig 
tilstandsvurdering av verksemda sitt miljøarbeid eller miljøstatus.

3. Oppfølging etter kontrollen

Rymi som eigar av Nordmarka fyllplass, pliktar snarast å rette opp avvika som er beskrivne i denne 
rapporten. For at Fylkesmannen skal kunne avslutte saka, må Rymi innan 01.09.2013 sende 
skriftleg stadfesting med dokumentasjon som viser at avvika er retta.

Av dokumentasjon treng vi fylgjande:
 Avvik 1: Rutine som sikrar at måling av grunnvasstand vert gjennomførd kvar andre månad
 Avvik 2: Rutine som sikrar at prøvetaking av sigevatn skjer i samsvar med vilkår i 

utsleppsløyve

Pålegg om å oversenda opplysningar er gitt med heimel i forureiningslova § 49. Verksemda har rett 
til å klage på vedtaket innan tre (3) dagar etter pålegget er motteke,  jf. forvaltningslova § 14.

Ein eventuell klage må grunngjevast og rettast til Fylkesmannen. Klima- og forureinings-
direktoratet (Klif) er klagemyndigheit.

Vi ber om at det i svarbrevet vert vist til vårt saksnummer (2013/5133). Dersom svarbrevet vert 
sendt som e-post, ber vi om at denne vert send til fylgjande e-postadresse: 
fmropost@fylkesmannen.no .

4. Avvik

Vi fant desse avvika:

Avvik 1 
Grunnvassnivå i grunnvassbrønnane er ikkje registert

Avvik frå: Løyve til etterdrift av 24.05.2000, vilkår 3.6

Kommentar:
Grunnvassnivå i grunnvassbrønnane skal registrerast for å dokumentere at det er ein innoverretta 
grunnvassgradient. Dette skal gjerast annakvar månad.  Dette vert ikkje gjort.

Avvik 2
Det er ikkje utarbeidd rutinar som sikrar at prøvetaking av sigevatn skjer i samsvar med 
utsleppsløyve

Avvik frå: Løyve til etterdrift, vilkår 3.5

Kommentar:
Grunnprogram for prøvetaking skal utførast 3 gongar pr år, i januar, mai og september. 
Tilleggsprogrammet skal utførast 1 gong per år – i januar. I 2012 vart det gjennomførd kun ein 
runde med prøvetaking.

Under synfaringa merka vi oss at utstyret for prøvetaking av sigevatn ikkje hadde vore gjort reint 
etter tidlegare rundar med prøvetaking. Vi merka oss og at dunken der blandeprøven vert samla, 
rant over. Det er viktig å merke seg at prøvetakar må reingjerast og dunken med prøve ikkje må 
renne over dersom prøveresultata skal bli så rette som muleg. 

Den som tek prøve av sigevatnet og i Tøgjebekken må få nok opplæring for å sikre at prøvane som 
skal sendast til analyse er representative for det som vert slept ut. Fylkesmannen er kjent med at 
IVAR IKS (IVAR) er akkreditert til sjølv å ta prøvar av avlaupsvatn. IVAR har dermed god intern 
kompetanse for å sikre at sigevatn (og bekkevatn) vert tatt ut og handsama på best muleg måte.
Desse rutinane bør implementerast i Rymi.

Det er ikkje nok at prøvar av sigevatn og bekk vert tekne ut og analysert. Rymi må og ha rutinar 
som sikrar at analyserapportane /-resultata vert vurdert og tolka av nokon som kan seie om det er 
naudsynt å setje i verk tiltak eller om det må tas nye prøvar etc. Dette gjeld og resultata frå 
målingane av innoverretta grunnvassgradient.

Det nyttar lite å måle dersom ingen ser på resultata. Måleresultat utan at prøvane er tatt på rett måte 
har liten eller ingen verdi.

5. Merknader

Det blei ikkje gitt nokon merknader

6. Andre forhold

 Under synfaringa på deponiområdet og på gjenvinningsstasjonen fekk me eit godt inntrykk 
av verksemda. Særleg merka vi oss at det var rydda opp på og rundt i området. Det var så å 
seie ikkje noko fykeavfall, gjenvinningsstasjonen var godt ordna og skiltinga var god. 
Fylkesmannen ynskjer å gi Rymi ros for dei tiltak som er sette i verk for å få denne 
standardhevinga av området.

 Under kontrollen vart det sagt at oljeutskiljaren kopla til den gamle oppsamlarplassen for 
bilar, ikkje er grove opp fordi Rymi venta på ei skriftleg melding frå Fylkesmannen. Vi seier 
oss leie for denne misforståinga og bekreftar at oljeutskiljaren kan gravast opp. Dette for å 
fjerna eventuell olje på avvegar frå tidlegare bruk av utskiljaren.

 Omlastingsstasjonen for blanda avfall frå hushald ligg framleis tett opptil der kommunen 
sine eigne kundar leverar sortert avfall. Rymi har rett nok rutinar som skal sikre at det eldste 
avfallet skal vidaresendast først, men særleg på varme dagar vil det verta sterk lukt frå 
avfallet. I tillegg trekkjer avfallet til seg fuglar. Containerane vert dekka til med lokk ved 
slutten av kvar arbeidsdag. Bruken av lokk ut over dette er truleg ikkje praktisk mulig.

Under kontrollen fekk vi opplyst at nybygget der mellomlagring og omlasting av restavfall 
frå hushald skal gå føre seg (i forlenginga av tidlegare komposteringshall) no er godkjent for 
å førast opp. Det vart og sagt at det no er sett av midlar i budsjettet til bygging av anlegget.

I brev av 1. mars 2011 skriv Rymi, i ei tilbakemelding om sin oppfølging av vår kontroll av 
gjenvinningsstasjonen på Nordmarka 20.12.2010 fylgjande: 

Sjølve flyttinga av omlastinga kan skje når bygget står ferdig ombygd, dette vil ta noko tid 
sidan ein må byggjemelda tiltaket, henta inn anbod og gjennomføra sjølve arbeidet. Ein 
reknar med at bygget kan vera klar til hausten 2011.

Fylkesmannen forventar at omlastingsstasjonen er flytta og under tak innan utgangen av 
2013. Dersom dette trekkjer ut i tid, må Rymi pårekne at Fylkesmannen vil varsla og 
fastsetja tvangsmulkt for å få fortgang i saka.

7. Gebyr for kontrollen

Fylkesmannen varsla i e-post av 16.04.2013 at vi vurderar å fatte vedtak om at verksemda skal 
betale gebyr etter § 39-6 i forureiningsforskrifta, risikoklasse 4, kr 4 500,-.

Vedtak
Rymi skal betale gebyr etter forureiningsforskrifta § 39-6, risikoklasse 4, kr 4 500,- for kontrollen 
gjennomførd på Nordmarka fyllplass 16.05.2013.

Vedtaket om gebyrets størrelse kan klagast inn til Klif, jf. Forvaltningslova § 28. Klagefristen er tre 
(3) verker rekna frå dato på denne rapporten.

8. Offentlegheit i forvaltninga

Denne rapporten vil vera tilgjengeleg for offentlegheita via Fylkesmannen sin postjournal på 
www.fylkesmannen.no (jf. offentlegheitslova).


